
[DOCUMENT TITLE]

1.0 HYRJA

-Shkolla si një institucion edukativo-arsimor është vendi i cili përgadit çdo gjeneratë për
të ardhmën.Secili nga ne duhet të ketë një bazë të qëndrueshme dhe të fuqishme, me
qëllim të krijimit të ndryshimit që ata duan t’a shohin në botë. Për t’u arritur ky qëllim,
ne duhet të bashkëveprojmë me njerëz vizionarë dhe profesionistë nga lëmitë e ndryshme,
për të shprehur dhe zbatuar idetë tona, për të mirën e vendit dhe shoqërisë.
- Shkolla është vendi me ndikimin më të madh në cilësinë e arsimit. E themi këtë, për
vetë faktin se është e destinuar pikërisht për këtë qëllim, dhe përmes dizajnit të saj ndikon
në psikologjinë e nxënësve dhe mësimdhënësve, me ç’rast rritet vullneti dhe dëshira për
mësim dhe për punë. Në të njejtën kohë rritet shkalla e inteligjencës, zvogëlohet numri i
të pashkolluarve, dalin gjenerata të reja të gatshme për punë, rritet nevoja për zhvillimin
e bizneseve dhe punësimin e personelit, ulet shkalla e varfërisë, dhe në këtë mënyrë
zhvillohet ekonomia dhe vendi jonë në mënyrë të vazhdueshmë.
- Me ndërtimin e objekteve të reja, nënkuptojmë sjelljën dhe implementimin e dizajneve
të reja bashkëkohore, të cilat në një mënyrë apo tjetrën kanë ndikim në cilësinë e arsimit,
dhe influencojnë krijimin e një karakteri arkitektural të një vendi.
- Pra, ndërtimi i shkollave dhe përmirësimi i dizajnit të tyre, është një e mirë
gjithëpërfshirëse me ndikim pozitiv në secilin aspekt jetësor.

1.1 SHKOLLAT NË MITROVICË
- Është shumë e vështirë të flitet se kur saktësisht janë ndërtuar shkollat e para në trojet
shqiptare, por, një fakt ekzistues flet për tentativën e ngritjës së shkollave shqipe qysh në
kohën e Ilirisë së lashtë.
- Rilindja Kombëtare, cilësohet si periudha në të cilën përpjekjet për ngritjën e shkollave
dhe të arsimit, si në Kosovë ashtu edhe në Ballkan, morrën hov shumë të madh. Kur jemi
tek hapja e shkollave, patjetër se duhet të përmendet edhe shkolla e parë shqipe
“Mësonjëtorja e parë shqipe”, e cila u hap më 7 mars 1887, në Korçë. Pas saj, edhe në
Kosovë filluan të hapen shkolla të tilla, dhe këtu arsimi filloi të zhvilloj me hapa të
ngadalshëm por të suksesshëm. 1
- Qyteti i Mitrovicës, shtrihet në pjesën veriore të Republikës së Kosovës dhe
konsiderohet se ka një pozitë të volitshme gjeografike, si rezultat i shtrirjës në mes të dy
lumenjëve, Ibrit dhe Sitnicës. Një pozitë e tillë, i ka mundësuar qytetit që të jetë i
banueshëm qysh në parahistori. Nga kjo rrjedh se, Mitrovica ka të inkuadruara të gjitha
funksionet e nevojshme për zhvillimi e jetesës. 1
- Arsimi, është njëri ndër 5 funksionet më rëndësinë më të madhe urbane edhe në
Mitrovicë. Shkollat janë të ndara sipas përkatësisë etnike. Pra, në veri gjenden shkollat e
sërbëve të Kosovës, ndëra në jug gjenden shkollat e shqipëtarëve të Kosovës.2
- Mitrovica numëron një numër të konsiderueshëm të shkollave, të cilat janë të shpërndara
në lokacione të ndryshme, si në pjesën urbane ashtu edhe në atë rurale. Këto shkolla
krahas ngarkesës prej 3 ndërrimeve, të cilat nuk ofrojnë kohë të mjaftueshme për
zhvillimin e orarit mësimor, gjithashtu, nuk sigurojnë as hapësirë të mjaftueshme për
punë, kanë mungesë të hapësirave për mësim, laboratoreve, biblotekave si dhe mungon
personeli i kualifikuar. Sipërfaqet në të cilat janë të ndërtuara këto shkolla, nuk sigurojnë
mundësi zgjerimi për të ardhmën, kështu duke u detyruar që zgjidhjën ta bëjnë duke
kërkuar pozita të reja, apo tek parcelat fqinje.

1

https://sq.ëikipedia.org/ëiki/Arsimi_n%C3%AB_Kosov%C3%AB#Arsimi_sot
Plani Zhvillimor Komunal-Mitrovicë

1.2 IDEJA DHE QËLLLIMI I PROJEKTIT

- Investimi më i mirë dhe më i vlefshëm për fëmijët, të rinjët dhe shoqërinë në përgjithësi,
padyshim se është shkollimi dhe edukimi i tyre.
- Mitrovica si qytet, është mjaft i pasur me hapësira potenciale të cilat plotësojnë kushtet
e nevojshme urbanistike për ngritjën e shkollave. Gjithashtu, ka një numër të madh të
banorëve që janë të koncentruar në qendër të tij (rreth 72.000 banorë), ku ndër ta, një
përqindje e madhe i takon të rinjëve. Fëmijët dhe të rinjët, janë pasuria më e madhe e një
vendi!
- Duke marrë parasysh këto potenciale që i kemi ne si qytet, duhet të bëjmë të pamundurën
që t’i shfrytëzojmë në mënyrën më të mirë të mundshme.
- Faktorë tjetër kryesorë, që më ka frymëzuar në rindërtimni e një shkolle të tillë, është
edhe gjendja momentale e shkollave ekzistuese, të cilat fatkeqësisht nuk sigurojnë
ambient të përshtatshëm, si për fëmijët ashtu edhe për mësimdhënësit, për zhvillimin e
procesit mësimor.
- Qëllimi kryesorë i këtij projekti, është sjellja e një fryme të re të ndërtimit të objekteve
shkollore, kështu duke krijuar një ambient shumë më të përshtatshëm dhe më ndryshe për
fëmijët. Ndër të tjera, projekti synon të jetë shembull i ndërtimeve të reja pasuese, për një
destinim të tillë!

2.0 PËRSHKRIMI TEKNIK
•

Objekti: Shkollë fillore

•

Etazhiteti: P+2

•

Lokacioni: Fshati Gushavc,Mitrovicë

2.1 LOKACIONI
- Lokacioni në të cilin gjendet shkolla është në fshatin Gushavc në qytetin e Mitrovicës,
në rrugën ,,Shaban Bahtiri’’ .
-Duke marrë parasysh numrin e banorëve ,shkolla ekzistuese nuk është e mjaftueshme
per te gjithë banorët e këtij fshati.Prandaj është menduar rindërtimi i një shkolle të re me
sipërfaqe më të madhe.
-Lidhja direkte me rrugën kryesore të fshatit, orientimi i mirë,vizurat nga lumi Ibër,kanë
mundësuar që ky lokacion të konsiderohet i volitshëm për rindërtimin e një shkolle
fillorevolitshëm për rindërtimin e një shkolle fillore volitshëm për rindërtimin e një
shkollë fillore.

Fig.1 Lokacioni 3
4

Fig.1.1 Gjendja ekzistuese 3

2.2 ANALIZAT E LOKACIONIT
2.2.1 Ndikimet atmosferike në lokacion
- Lokacioni ka një orientim mjaft të mirë, dhe është i hapur nga të katër anët, si rezultat i
saj drita natyrale ka qasje direkte përbrenda lokacionit duke ndikuar në mirëqenien e
individëve.

Fig.2 Diellosja 3

Fig.3 Erërat 3

2.2.2 Destinimi i parcelave fqinje

-Siç e përmendëm edhe më lartë, lokacioni jonë gjendet përbrenda një zone banimi,
e cila nënkupton se lokacioni është i rrethuar nga të tre anët e tij me banim
individual.Ku njera pjese eshte e lire.Po ashtu vlen të ceket përsëri që lokacioni ka
lidhje direkte me rrugën kryesore te fshatit ,që na mundëson dalje direkte.

LEGJENDA
BANIM INDIVIDUAL

Fig.4 Destinimi I parcelave fqinje 4

2.2.3 Qasjet në lokacion
- Qasja kryesore në lokacion mundësohet vetëm nga njëra anë e cila është nga ana jugore
dhe që është shumë e përshtatshme sepse ka lidhje direkte me rrugën kryesore.Po ashtu
ne dy kufijtë e parcelës tonë janë dy rrugë pa dalje por qe mundësojnë hyrje në
parcelë.Vlen të theksohet se infrastruktura rrugore është në gjendje shumë të mirë ,gjë që
mundëson qasjen e të gjitha llojeve te automjeteve përbrenda lokacionit.

Fig.5 Qasjet në lokacion 4

2.2.4 Gjelbrimi
- Duke i’u referuar analizës së destinimit të parcelave fqinje, mund të shohim mjaft
qartë se në parcela jonë është e rrethuar me gjelbrim.Që do të thot kjo zonë ka gjelbrim
të mjaftueshëm.

Fig.6 Gjelbrimi 3

2.2.5 Vizurat e lira
- Sa i përket vizurave të lira ,lokacioni i ka të katër anët e vizuarave të lira.Me ç’rast
nuk kufizohemi sa i përket hapjeve.

Fig.7 Vizurat e lira 3

2.2.6 Zhurma
- Destinimi i objektit tonë, kërkon që edhe aspekti i zhurmës të jetë i diskutueshëm. Në
këtë rast, kërkohet qetësi e plotë nga ndikimet e jashtme. Nga ana jugore, zhurma vie si
burim nga qarkullimi i makinave nga rruga kryesore.

Fig.8 Ndikimi i zhurmës 3

3.0 KONCEPTI
-‘’Neuroni është njësia bazë e sistemit nervor’’..
-Ideja ime nisi rastësisht duke lexuar këtë artikull shëndetsor për neuronet, qeliza të cilat
ndodhen në trupin e njeriut. Fokusi im primar ishte zgjidhja e funksionalitetit të
brendshëm, ide të cilën e fillova me neuron, ku vet forma e neuronit më imponoi në njëfar
mënyre shtrirjen dhe ndërlidhjen e hapësirave ndërmjet veti, në këtë rast ,,dentritet’’ e
neuronit paraqesin komunikimin e të gjitha hapësirave me një pikë qendër, ose le të themi
më mirë në hollin kryesor të shkollës. Ky koncept u analizua dhe u zbërthyer vazhdimisht
në menyrë që të arrihet në rezultatin e duhur. Ideja filloi nga brendësia e ndërtesës duke
vijuar kështu deri te finalizimi i konceptit i cili me nxirrte në pjesën e jashtme të shkollës,
ku në eksterier përdora dy elemente të fasadës pasi që pamja e jashtme i jep shpirt asaj
hapësire, si dhe pjesës së brendshme njëkohsisht, pasi që qdo gjë bashkvepron
ndërmjetvete në ndërtesë.

Fig.9 Koncepti

DENTRITET

Fig.10 Zhvillimi i konceptit

- Po ashtu duke marrë parasysh se mësimi në shkollë do të zhvillohet me orar gjithëditor,
normalisht se duhet menduar edhe për integrimin e aktiviteteve nga më të ndryshmet dhe
më atraktive për fëmijët, në mënyrë që dëshira për punë dhe mësim të mos shëndrrohet
në monotoni.
- Në këtë rast, oborrim e kam shëndrruar në një hapësirë rekreuese për fëmijët dhe shumë
produktive në të njejtën kohë. Gjithashtu, është shumë me interes për zonën në të cilën
do të ndërtohet shkolla, që të rritet sasia e gjelbrimit.
- Oborri do të shëndrrohet në një zonë produktive, duke i mundësuar fëmijëve të mbjellin
fidane, pemë dhe perime të ndryshme. Koncepti i tillë është me ndikim jashtëzakonisht të
madh në ndërtimin e karakterit për fëmijët, sepse pikërisht në këtë moshë imponohet
shprehia e punës dhe mësohet për kujdesin dhe produktivitetin, këto tri koncepte të cilat
ndikojnë pozitivisht dhe janë shoqërues të fëmijëve në të gjitha sferat e jetës.

4.0 FUNKSIONI

4.1 Përmbajtja e funksioneve
- Etazhiteti i shkollës (P+2)
➢ Hyrja
- Hyrja kryesore është e pozicionuar në pjesën jugore, e dizajnuar në mënyrë
reprezentative në mënyrë të lehtë për t’u gjetur. Kjo hyrje do të ju shërbej
nxënësëve. Që përmban edhe një erëmbrojtës rreth 18 m².
Po ashtu në pjesën perëndimore është e pozicionuar një hyrje e veçant për
mësimdhënës dhe personelin e administratës.
➢ Klasat
- Shkolla është e projektuar për nivelin fillor të arsimit (kasat I-IX), dhe ka
kapacitet për 180 nxënës. Përmban gjithsejt 9 klasa. Klasat jane të vendosura në
përdhesë dhe në katin I. Klasa (I-III) janë të vendosura në përdhesë kurse klasat
(IV-IX) në katin I. Klasat kanë sipërfaqe të ndryshme duke filluar prej 65𝑚2 e
deri në 75𝑚2 , ku në secilën prej tyre është e inkuadruar edhe hapësira e veçantë e
mësuesëve, me një sipërfaqe prej 9𝑚2 , të cilat janë me ndarje transparente, në
mënyrë që puna e fëmijëve të vëzhgohet gjatë gjithë kohës. Në secilën klasë janë
të vendosura edhe dollapet personale të nxënësve .
- Përveç klasave të mësimit, në katin I është e vendosur edhe :
o Bibloteka – 440𝑚2
-Kurse në katin II janë të vendosur
o 5 Laboratorë (nga 65𝑚2 -135 𝑚2 )
o 1 sallë baleti(390𝑚2 )që përmban edhe dy garderoba.

➢ Administrata
Administrata është e vendosur në përdhesë dhe përbëhet nga:
o Zyra e drejtorit – 33𝑚2

o Zyra e përbashkët për mësimdhënës – 52 𝑚2 ( duke e përfshirë edhe
kuzhinën doracake)
- Po ashtu në përdhesë janë të vendosura:
o Psikologu - 14𝑚2 , dhe
o Mjeku - 22𝑚2
- Vlen të theksohet se psikologu dhe mjeku janë të vendosur në afërsi të kuzhinës
,për shkak që t’i kenë fëmijët nën vëzhgim.

Nyjet sanitare
- Sanitaria është e ndarë në të dy anët e shkollës, për personelin në pjesën
admnistrative dhe për nxënësit në të gjitha etazhet.Po ashtu përmban edhe WC për
personat me nevoja të veçanta të cilat po ashtu janë të vendosura në të gjitha
etazhet.
➢ Kuzhina
- Duke marrë parasysh se mësimi do të zhvillohet në orar gjithëditor, gjithsesi se
duhet menduar edhe për mënyrën e të ushqyerit për fëmijët dhe personelin. Në
anën jug-lindore është vendosur kuzhina e shoqëruar me depo, dhe patjetër
hapësira e ngrënies e cila do të jetë e përbashkët për nxënësit dhe mësuesit .
o Kuzhina -42𝑚2
o Depo e kuzhinës-40𝑚2
➢ Salla e edukatës fizike
- Salla e edukatës fizike është e orientuar në veri e cila është e mbyllur, me qëllim
të shfrytëzimit edhe gjatë stinës së dimrit dhe ka një hyrje të veçant e cila mund
të shfrytëzohet edhe nga banorët e fshatit dhe jasht orarit të mësimit:
o Nyjet sanitare dhe garderoba (e ndarë sipas gjinive)

12

4.2 NDËRLIDHJA E FUNKSIONEVE
- Të gjitha funksionet e përfshiera në shkollë kanë një ndërlidhje të shëndoshë në mes
vete. Fillimisht, ato ndërlidhen në bazë të funksionit që përmbajnë, dhe pastaj përputhen
edhe në aspektin e komunikimit më qëllim të evitimit të kohës të tepërt jo produktive.

Fig.11 Skema e ndërlidhjës së funksioneve

5.0 ARKITEKTURA

-Fillimisht, është e rëndësishme të theksohet, se në mënyrën se si komuniteti i shkollës
ndërvepron me mjedisin, ndryshon nga shkolla në shkollë. Arkitektura e shkollës i
përgjigjet ndryshimeve demografike, qofshin ato të kulturës apo ekonomisë, si dhe
bazohet në kërkesat e reja sociale dhe mjedisore. Padyshim, se arkitektura e objektit
lidhet me dy konceptet kryesore të tij, enterierin dhe eksterierin, me një fjalë
bashkëvepron me objektin në tërësi. Kur jemi te enterieri duhet të theksohet se janë
marrë parasysh kapaciteti dhe standardi i hapësirave projektuese:
➢ Dizajni dhe planifikimi i klasave është mjaft fleksibil, duke mundësuar lëvizjën
e lirë të nxënësve dhe mësuesve,
➢ Secila klasë është e organizuar në trajta të ndryshme grupore, me qëllim të
bashkëveprimit sa më të madh të nxënësëve në mes vete,
➢ Të gjitha hapësirat e shkollës do të përdoren në atë mënyrë që të nxisin një gamë
të gjerë aftësish, duke theksuar këtu aftësitë sociale dhe emocionale.

5.1 KONSTRUKSIONI
- Konstruksioni bazë i objektit tonë është sistemi skeletor. Duke marrë parasysh se
etazhiteti i tij është P+2, shtyllat kanë dimensione 30x40cm.
- Muret e brendshme janë të muratuara me blloqe, karakterizohen me termoizolim dhe zë
izolim mjaftë të qëndrueshëm, si dhe janë të suvatuara nga të dyja anët.
- Kulmi i shkollës, është kulm i rrafshët me pjerrtësi të vogël, me qëllim të largimit të
ngarkesave nga rreshjet atmosferike. Kulmi i sallës gjithashtu është kulm i rrafshët, me
pjerrtësi nga ana e djathtë e tij. Të dy kulmet janë nga alumini i valëzuar.

5.2 MATERIALET
- Gjatë projektimit është menduar në mënyrë të vazhdueshme, përshtatja e secilit element
dhe detaj me normat dhe standardet, sidomos kur bëhet fjalë për fëmjët. Hapësirat e
brendshme janë të pajisura të gjitha me materiale natyrore, të cilat në asnjë mënyrë nuk
cenojnë shëndetin dhe as sigurinë e fëmijëve.
- Të gjitha bankat dhe karriget janë të punuara nga druri, duke përfshirë këtu edhe
inventarin në zyret e peronelit të administratës. Dollapet të cilat janë të vendosura në klasa
janë nga metali dhe druri. Dyshemja është nga keramika.

6.0 PËRMBYLLJA

- Tentativa kryesore e këtij projekti qysh nga fillimi i planit ideor, ishte krijimi i një
ambienti i cili ofron komoditet dhe ngrohtësi për fëmijët dhe mësuesit në të njejtën kohë.
Gjatë gjithë kohës, janë marrë parasysh faktorët e të gjitha aspekteve që ndikojnë në
mënyrë direkte apo indirekte në dizajnin e shkollës, duke filluar nga faktorët ambiental e
tutje. Shkolla në fjalë gjeneron një ide krejtësisht ndryshe nga dizajni i shkollave
ekzistuese, të cilat luftojnë të plotësojnë nevojat primare të nxënësëve. Në përgjithësi,
gjithëpërfshirja e personelit dhe nxënësëve së bashku me idetë e tyre, është terapia më e
mirë që mund të i integrohet dizajnit të duhur për një shkollë.
- Me një kapacitet të bollshëm të nxënësëve, me hapësira fleksibile dhe përfshirjën e
rekreimit, mund të themi se shkolla në fjalë plotëson të gjitha kriteret e nevojshme, për
zhvillimin e procesit të mirëfilltë mësimor.
- Qysh në këtë moshë, pikërisht në këtë ambient fëmjët do të kenë mundësinë e
socializimit, arritjën e suksesit në punë dhe mësim, bashkëveprim maksimal më mësuesit,
imponimin e shprehisë së punës, si dhe të mësojnë për kujdesin ndaj të tjerëve, elemente
këto të cilat do të jenë në shërbim dhe udhërrëfyes të tyre gjatë gjithë jetës!

